
(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
-ಬ್ರಹ್ಮಾವಿಷ್ಣುಸಂವಾದೇ -

ಶಿವಪೂಜಾಂ ವಿನಾ ನಾನ್ಯದ್ವಿಹಿತಂಮೋಕ್ಷಕಾರಣಂ .

ಧರ್ಮಾರ್ಥಕಾಮಮೋಕ್ಷಾಣಾಂ ಸಾಧನಂ ಶಿವಪೂಜನಂ .. 47..

ಯಃ ಶಂ ಕರೋತಿ ಸರ್ವೇಷಾಂ ಸ್ಮೃತಃ ಸಂಪೂಜಿತಃ ಪ್ರಭುಃ .
ಸ ಶಂಕರಃ ಪೂಜನೀಯೋ ನಿಯಮೇನಾನ್ವಹಂ ಮುದಾ .. 48..

ಯಶಿವೋ ಮಂಗಲಾಜಾನಿಃ ವಿಧತ್ತೇ ಮಂಗಲಂ ನೃಣಾಂ .

ಸ ಏವ ಶಂಕರಸ್ತಸ್ಮಾತ್ತಸ್ಯೈವಾಭ್ಯರ್ಚನಂ ವರಂ .. 49..

ಶಂಕರಂಯೋಽರ್ಚಯೇನ್ನಿತ್ಯಂ ತ್ರಿಕಾಲಂ ಸರ್ವಸಾಧನೈಃ .
ಶಂಕರಃ ಶಂ ಕರೋತ್ಯೇವ ಪ್ರೀತಸ್ತನ್ನಿಯಮಾತ್ಪ್ರಭುಃ .. 50..
ಸಂಸಾರಸಾಗರಂ ತರ್ತುಂ ತರಿರ್ನಾಮೈವ ಶಾಂಕರಂ .

ನಾನ್ಯನಾಮ ತಥಾಽಸಾರಘೋರಸಂಸಾರತಾರಕಂ .. 51..

ಶಾಂಕರಂ ನಾಮ ವಿಮಲಮಿಷ್ಟಾರ್ಥಫಲದಂ ವಿಧೇ .

ತನ್ನಾಮ ಮುಕ್ತಿದಂ ಭವ್ಯಂ ಸಂಸಾರಭಯನಾಶಕಂ .. 52..

ಶಂಕರಸ್ಮರಣಂ ನಿತ್ಯಂ ತಥಾ ಶಂಕರಪೂಜನಂ .

ಇಹಾಮುತ್ರಾರ್ಥಲಾಭಾಯ ಕರ್ತವ್ಯಂ ನಿತ್ಯಕರ್ಮವತ್ .. 53..

ತತ್ತ್ಯಾಗೇ ತು ಭವತ್ಯೇವ ಪ್ರವೇಶೋ ನಿರಯೇ ನೃಣಾಂ .

ಕೃತಾದ್ಯೇಷು ಚ ಸರ್ವೇಷು ಯುಗೇಷು ಭವಮುಕ್ತಯೇ .. 54..

ಪೂಜನೀಯೋಮಹಾದೇವೋ ಬ್ರಾಹ್ಮಣೈಶ್ಚ ಸುರಾಸುರೈಃ .
ಹರಃ ಸ್ಮರಹರೋ ಬ್ರಹ್ಮನ್ಘೋರಸಂಸಾರತಾರಕಃ .. 55..
ಹೃತಃ ಸ್ಮರೋ ಮಹೇಶೇನ ಸ ಸಂಸಾರಪ್ರವರ್ತಕಃ .
ಪರಂ ತ್ವವ್ಯಭಿಚಾರೇಣ ಭಕ್ತಿಃ ಕಾರ್ಯಾ ಮಹೇಶ್ವರೇ .. 56..

ಸಾ ನಾಶಯತಿ ಸಂಸಾರಂ ಭಕ್ತಿರವ್ಯಭಿಚಾರಿಣೀ .

ಯಥಾ ಪತಿವ್ರತಾ ಶುದ್ಧಾ ನಾನ್ಯಂ ಕಾಮಯತೇ ತಥಾ .. 57..

ಶಾಂಕರಃ ಶಂಕರಾದನ್ಯಂ ನಾರ್ಚಯತ್ಯೇವ ಸರ್ವಥಾ . 58.1

.. ಇತಿ ಶಿವರಹಸ್ಯಾಂತರ್ಗತೇ ವಿಷ್ಣುಪ್ರೋಕ್ತಂ ಶಿವಾರ್ಚನೋಪದೇಶಂ 1

ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 20. 47-58.1..
- .. shrIshivarahasyam . ugrAkhyaH saptamAMshaH . adhyAyaH 20 . 47-58.1..

Notes:

Viṣṇu ವಿಷ್ಣು gives Upadeśa ಉಪದೇಶ to Brahmā ಬ್ರಹ್ಮಾ about several merits of

worshiping Śiva ಶಿವ, especially Mokṣaಮೋಕ್ಷ.

